
Şu gün hormatly Prezidentimiz Serdar Berdimuhamedow Ministrler Kabinetiniň Başlygynyň
orunbasary T.Atahallyýewiň hem-de welaýatlaryň häkimleriniň gatnaşmagynda iş
maslahatyny geçirdi. Onda ýurdumyzyň sebitlerinde we oba hojalyk toplumynda alnyp
barylýan işlere, Oba milli maksatnamasynyň ýerine ýetirilişi bilen baglanyşykly meselelere
garaldy.

Ilki bilen, Ahal welaýatynyň häkimi S.Soltanmyradowa söz berildi. Häkim welaýatda
möwsümleýin oba hojalyk işleriniň barşy barada hasabat berdi.

Bellenilişi ýaly, häzirki wagtda ýetişdirilen pagta hasylyny iň soňky hanasyna çenli ýitgisiz
ýygnap almak boýunça degişli işler dowam edýär. Şunda oba hojalyk tehnikalary netijeli
işledilýär, ýygnalan hasyl kabul ediş harmanhanalarynda, pagta arassalaýjy kärhanalarda
bökdençsiz kabul edilýär. Welaýatyň bugdaý ekilen meýdanlarynda agrotehnikanyň
kadalaryna laýyklykda ösüş suwuny tutmak, mineral dökünler bilen iýmitlendirmek işleri
geçirilýär. Geljek ýylyň hasyly üçin gowaça ekiljek ýerleri ekiş möwsümine taýýarlamak
maksady bilen, meýdanlarda sürüm işleri alnyp barylýar. Welaýatyň çägindäki medeni-
durmuş maksatly binalaryň we ýaşaýyş jaýlarynyň ýyladyş ulgamlarynyň kadaly işledilmegini
üpjün etmek boýunça zerur çäreler görülýär. Şeýle hem häkim welaýatda Oba milli
maksatnamasyna laýyklykda, şu ýyl açylyp ulanmaga berilmegi meýilleşdirilen medeni-
durmuş, önümçilik maksatly desgalardaky gurluşyk işleriniň ýagdaýy barada hasabat berdi.

Hormatly Prezidentimiz Serdar Berdimuhamedow hasabaty diňläp, welaýatyň ekerançylyk
meýdanlaryndaky pagta hasylyny soňky hanasyna çenli ýygnap almagyň, bugdaý ekilen
meýdanlarda ideg işleriniň agrotehnikanyň kadalaryny berk berjaý etmek arkaly ýerine
ýetirilmeginiň zerurdygyny belledi we bu babatda häkime anyk tabşyryklary berdi. Şeýle-de
döwlet Baştutanymyz Oba milli maksatnamasyna laýyklykda, şu ýyl welaýatda açylyp
ulanmaga berilmegi meýilleşdirilýän dürli maksatly desgalardaky gurluşyk işleriniň öz
wagtynda ýerine ýetirilmegini gözegçilikde saklamagy tabşyrdy.

Soňra Balkan welaýatynyň häkimi H.Aşyrmyradowa söz berildi. Ilki bilen, häkim döwlet
Baştutanymyza welaýatyň edermen babadaýhanlarynyň pagta tabşyrmak baradaky
şertnamalaýyn borçnamalaryny üstünlikli ýerine ýetirendikleri baradaky hoş habary aýtdy
hem-de netijeli zähmet çekmäge döredýän mümkinçilikleri üçin Arkadagly Gahryman
Serdarymyza, Gahryman Arkadagymyza welaýatyň ähli ýaşaýjylarynyň adyndan tüýs
ýürekden hoşallyk bildirip, berk jan saglyk, uzak ömür, il-ýurt bähbitli tutumly işleriniň
hemişe rowaçlyklara beslenmegini arzuw etdi.

Soňra häkim welaýatdaky möwsümleýin oba hojalyk işleri barada hasabat berdi. Bellenilişi
ýaly, häzirki wagtda gowaça meýdanlarynda pagta hasylyny soňky hanasyna çenli ýitgisiz



Türkmenistanyň Prezidenti iş maslahatyny geçirdi

Все права защищены
save pdf date >>> 05.12.2025

ýygnap almak boýunça degişli işler alnyp barylýar. Ýygnalan hasyl kabul ediş
harmanhanalarynda bökdençsiz kabul edilýär. Sebitiň bugdaý ekilen meýdanlarynda gögeriş
suwuny tutmak, gögeriş alnan meýdanlarda mineral dökünler bilen iýmitlendirmek, ösüş
suwuny tutmak işleri geçirilýär. Geljek ýylyň hasyly üçin gowaça ekiljek meýdanlary ekiş
möwsümine taýýarlamak üçin sürüm işleri dowam edýär. Welaýatyň çägindäki bilim,
medeniýet, dolandyryş, jemgyýetçilik desgalarynyň, ýaşaýyş jaýlarynyň ýyladyş ulgamlaryny
kadaly we bökdençsiz işletmek boýunça zerur çäreler görülýär. Şeýle hem häkim ýurdumyzy
2022 — 2028-nji ýyllarda durmuş-ykdysady taýdan ösdürmegiň Maksatnamasyna, Oba milli
maksatnamasyna laýyklykda, şu ýyl welaýatda açylyp ulanmaga berilmegi meýilleşdirilýän
medeni-durmuş, önümçilik maksatly desgalardaky gurluşyk işleri barada hasabat berdi.

Hormatly Prezidentimiz hasabaty diňläp, pagta taýýarlamak baradaky şertnamalaýyn
borçnamany ýurdumyzda ilkinji bolup ýerine ýetiren Balkan welaýatynyň babadaýhanlaryny
zähmet ýeňşi bilen gutlady hem-de olara täze üstünlikleri arzuw etdi. Arkadagly Gahryman
Serdarymyz möwsümleýin oba hojalyk işlerine ünsi çekip, bugdaý ekilen meýdanlarda ideg
işleriniň talabalaýyk ýerine ýetirilmeginiň geljekde bol hasyl almagyň esasy şertleriniň
biridigini belledi hem-de häkime bu ugurdaky çäreleri gözegçilikde saklamagy tabşyrdy.
Mundan başga-da, döwlet Baştutanymyz Oba milli maksatnamasyna laýyklykda, şu ýyl
welaýatda açylyp ulanmaga berilmegi göz öňünde tutulýan dürli maksatly desgalardaky
gurluşyk işleriniň bellenen möhletlerde ýerine ýetirilmegini gözegçilikde saklamagy
tabşyrdy.

Soňra iş maslahaty Daşoguz welaýatynyň häkimi D.Babaýewiň welaýatda möwsümleýin oba
hojalyk işleriniň barşy baradaky hasabaty bilen dowam etdi.

Bellenilişi ýaly, welaýatyň gowaça meýdanlaryndaky pagta hasylyny ýitgisiz ýygnap almak,
ýygym möwsüminde ulanylýan oba hojalyk tehnikalarynyň doly güýjünde işledilmegini
gazanmak, ýygnalan hasyly kabul ediş harmanhanalarynda bökdençsiz kabul etmek boýunça
degişli işler alnyp barylýar. Bugdaý ekişi geçirilen meýdanlarda ideg işleri ýerine ýetirilýär.
Sebitde geljek ýylyň hasyly üçin gowaça ekiljek meýdanlarda sürüm işlerine girişildi. Şunuň
bilen birlikde, ýetişdirilen şaly hasylyny ýygnap almak işleri dowam edýär. Hormatly
Prezidentimiziň tabşyryklaryna laýyklykda, welaýatdaky medeni-durmuş maksatly binalaryň,
ýaşaýyş jaýlarynyň ýyladyş ulgamlaryny kadaly işletmek babatda zerur çäreler görülýär.
Mundan başga-da, häkim Oba milli maksatnamasyna laýyklykda şu ýyl welaýatda açylyp
ulanmaga berilmegi göz öňünde tutulýan medeni-durmuş, önümçilik maksatly desgalardaky
gurluşyk işleri barada hasabat berdi.

Hormatly Prezidentimiz hasabaty diňläp, ýetişdirilen pagta hasylyny ýitgisiz ýygnap
almagyň, ekiş geçirilen bugdaý meýdanlarynda ideg işlerini talabalaýyk geçirmegiň

möhümdigini belledi we bu babatda häkime birnäçe anyk tabşyryklary berdi. Şeýle-de
döwlet Baştutanymyz Oba milli maksatnamasyna laýyklykda, şu ýyl welaýatda açylyp
ulanmaga berilmegi göz öňünde tutulýan dürli maksatly desgalardaky gurluşyk işleriniň
ýokary hilli ýerine ýetirilmegini gözegçilikde saklamagy tabşyrdy.

Lebap welaýatynyň häkimi M.Annanepesow welaýatdaky möwsümleýin oba hojalyk işleri
barada hasabat berdi.

Bellenilişi ýaly, sebitde pagta hasylyny ýitgisiz ýygnap almak hem-de döwlet harmanyna
tabşyrmak boýunça işler dowam edýär. Ýygnalan hasyl kabul ediş harmanhanalarynda,
pagta arassalaýjy kärhanalarda bökdençsiz kabul edilýär. Bugdaý ekilen meýdanlarda
gögeriş we ösüş suwuny tutmak, mineral dökünler bilen iýmitlendirmek işleri ýerine
ýetirilýär. Geljek ýylyň pagta hasylynyň düýbüni tutmak maksady bilen, gowaça ekiljek
meýdanlarda sürüm işlerine girişildi. Ýetişdirilen şaly hasylyny ýitgisiz ýygnap almak, döwlet
harmanyna tabşyrmak, bökdençsiz kabul etmek boýunça hem degişli işler alnyp barylýar.
Welaýatyň çägindäki edara-kärhanalarda, medeni-durmuş maksatly binalarda, ýaşaýyş
jaýlarynda ýyladyş ulgamlarynyň kadaly işledilmegini üpjün etmek üçin zerur çäreler
görülýär. Şeýle hem häkim welaýatda Oba milli maksatnamasyna laýyklykda, şu ýyl açylyp
ulanmaga berilmegi meýilleşdirilýän medeni-durmuş, önümçilik maksatly desgalardaky
gurluşyk işleriniň barşy barada hasabat berdi.

Hormatly Prezidentimiz Serdar Berdimuhamedow hasabaty diňläp, ýetişdirilen pagta
hasylynyň soňky hanasyna çenli ýitgisiz ýygnalyp alynmagyny, bugdaý meýdanlaryndaky
ideg işleriniň agrotehniki talaplara laýyklykda ýerine ýetirilmegini üpjün etmek üçin ähli
zerur çäreleri görmegi häkime tabşyrdy. Şeýle hem Oba milli maksatnamasyny durmuşa
geçirmegiň çäklerinde welaýatda şu ýyl üçin meýilleşdirilen işleriň ýokary hilli we bellenen
möhletlerde ýerine ýetirilmegini gözegçilikde saklamak babatda tabşyryklar berildi.

Mary welaýatynyň häkimi B.Orazow welaýatda möwsümleýin oba hojalyk işleriniň barşy
barada hasabat berdi.

Bellenilişi ýaly, welaýatda pagta hasylyny ýitgisiz ýygnap almak boýunça degişli işler dowam
edýär. Ýygym möwsüminde ulanylýan kombaýnlaryň, awtoulaglaryň, beýleki tehnikalaryň
doly güýjünde işledilmegine aýratyn üns berilýär. Bugdaý ekilen meýdanlarda ideg etmek,
gögeriş we ösüş suwuny tutmak işleri ýerine ýetirilýär. Welaýatda gant şugundyrynyň
hasylyny ýygnap almak, kabul ediş nokatlarynda bökdençsiz kabul etmek işleri alnyp
barylýar. Geljek ýylyň hasyly üçin gowaça ekiljek meýdanlary ekiş möwsümine taýýarlamak
maksady bilen, meýdanlarda sürüm we mineral dökünler bilen gurplandyrmak işleri ýerine
ýetirilýär. Güýz-gyş möwsüminde welaýatdaky bilim, medeniýet, dolandyryş, jemgyýetçilik

binalarynyň we ýaşaýyş jaýlarynyň ýyladyş ulgamlaryny kadaly işletmek boýunça zerur
çäreler görülýär. Şeýle hem häkim Oba milli maksatnamasyna laýyklykda, şu ýyl welaýatda
açylyp ulanmaga berilmegi göz öňünde tutulýan medeni-durmuş, önümçilik maksatly
desgalardaky gurluşyk işleriniň ýagdaýy barada hasabat berdi.

Döwlet Baştutanymyz hasabaty diňläp, pagta hasylynyň soňky hanasyna çenli ýitgisiz
ýygnalyp alynmagyny, bugdaý meýdanlaryndaky ideg işleriniň agrotehniki möhletlerde
geçirilmegini esasy wezipeleriň hatarynda görkezdi we bu babatda häkime anyk
tabşyryklary berdi. Mundan başga-da, hormatly Prezidentimiz Oba milli maksatnamasyna
laýyklykda, welaýatda şu ýyl açylyp ulanmaga berilmegi göz öňünde tutulýan desgalardaky
gurluşyk işleriniň öz wagtynda ýerine ýetirilmegini gözegçilikde saklamagy tabşyrdy.

Soňra Ministrler Kabinetiniň Başlygynyň orunbasary T.Atahallyýew ýurdumyzda
möwsümleýin oba hojalyk işleriniň barşy barada hasabat berdi.

Bellenilişi ýaly, şu günler welaýatlarda ýetişdirilen pagta hasylyny soňky hanasyna çenli
ýitgisiz ýygnap almak, ýygnalan hasyly kabul ediş harmanhanalarynda, pagta arassalaýjy
kärhanalarda bökdençsiz kabul etmek, bu işlerde ulanylýan oba hojalyk tehnikalaryny,
awtoulaglary netijeli işletmek boýunça zerur çäreler görülýär. Bugdaý ekilen meýdanlarda
degişli ideg işleri, hususan-da, gögeriş we ösüş suwuny tutmak işleri ýerine ýetirilýär. Şunuň
bilen birlikde, geljek ýylyň hasyly üçin gowaça ekiljek meýdanlarda sürüm işleri dowam
edýär. Daşoguz, Lebap welaýatlarynda ýetişdirilen şaly hasylyny, Mary welaýatynda bolsa
gant şugundyrynyň hasylyny ýygnap almak boýunça degişli çäreler görülýär.

Hormatly Prezidentimiz hasabaty diňläp, oba hojalyk pudagynyň öňünde ekinleriň bol
hasylyny ösdürip ýetişdirmek arkaly, ilaty dürli görnüşli azyk önümleri, senagat
kärhanalaryny çig mal bilen ýeterlik möçberde üpjün etmek ýaly möhüm wezipeleriň
durýandygyny nygtady we wise-premýere möwsümleýin işleriň talabalaýyk ýerine
ýetirilmegini gözegçilikde saklamagy tabşyrdy.

Soňra döwlet Baştutanymyz iş maslahatyna gatnaşyjylara ýüzlenip, welaýatlarda ýetişdirilen
pagtany iň soňky hanasyna çenli ýygnap almak üçin geçirilýän işlere berk gözegçilik
etmegiň, ýygym möwsüminde kombaýnlaryň we beýleki tehnikalaryň, pagta arassalaýjy
kärhanalaryň, kabul ediş harmanhanalarynyň doly güýjünde işledilmeginiň möhümdigini
aýtdy. Hormatly Prezidentimiz bugdaý ekilen meýdanlardaky ideg işleriniň geçirilişine berk
gözegçilik etmegi, haşal otlara garşy işleriň öz wagtynda, talabalaýyk alnyp barylmagyny,
bugdaý meýdanlarynda gögeriş we birinji ösüş suwuny tutmak, mineral dökünler bilen
iýmitlendirmek işleriniň agrotehniki möhletlerde geçirilmegini üpjün etmegi, kadaly gögeriş
alynmagyna aýratyn üns bermegi tabşyrdy. Şunuň bilen birlikde, welaýatlarda geljek ýylyň

hasyly üçin gowaça ekiljek ýerlerde sürüm işleriniň talabalaýyk geçirilişini berk gözegçilikde
saklamak, önüm öndürijiler bilen hyzmat ediji edara-kärhanalaryň arasynda şu ýylyň pagta,
geljek ýylyň bugdaý hasyly babatda ýerine ýetirilen işler üçin hasaplaşyklaryň öz wagtynda
geçirilmegini üpjün etmek tabşyryldy.

Döwlet Baştutanymyz Daşoguz we Lebap welaýatlarynda şalynyň, Mary welaýatynda gant
şugundyrynyň hasylyny ýitgisiz ýygnap almak üçin degişli işleri geçirmek, sebitlerde bilim,
medeniýet, dolandyryş, jemgyýetçilik edaralarynyň, ýaşaýyş jaýlarynyň ýyladyş
ulgamlarynyň kadaly işledilmegini üpjün etmek babatda tabşyryklary berdi. Mundan başga-
da, şu ýyl welaýatlarda açylyp ulanmaga berilmegi meýilleşdirilen medeni-durmuş,
önümçilik maksatly desgalarda gurluşyk işleriniň barşyna berk gözegçilik etmek tabşyryldy.

Döwlet Baştutanymyz Serdar Berdimuhamedow iş maslahatyny tamamlap, oňa gatnaşanlara
berk jan saglyk, maşgala abadançylygyny, alyp barýan işlerinde uly üstünlikleri arzuw etdi.


